
ТУРИЗМНИ ҚЎЛЛАБ-ҚУВВАТЛАШ 
ЖАМҒАРМАСИНИНГ СОҲА РИВОЖИНИ 
МОЛИЯЛАШТИРИШДАГИ АҲАМИЯТИ
Примова Нигора Икром қизи
ТДИУ Молия кафедраси доценти в.б. PhD

Ўзбекистон Республикаси Президенти Ш.М. Мирзиёевнинг 2016 йил 2 декабрдаги “Ўзбе-
кистон Республикасининг туризм соҳасини жадал ривожлантиришни таъминлаш чора-тад-
бирлари тўғрисида”ги ПФ-4861-сонли Фармони тарихий аҳамиятга эга бўлиб, иқтисодиётда 
биринчи маротаба туризм соҳасига стратегик сектор мақоми берилди, натижада Ўзбекистонда 
туризмнинг хорижий ҳамда ички туристларга хизмат кўрсатувчи ёндош соҳалари ва тармоқла-
рининг ривожланишини таъминлашда миллий туризм соҳасининг янги босқичи бошланди [1].

Ўзбекистонда туризм соҳасига стратегик тармоқ мақомининг берилиши билан ушбу соҳани 
жадал ривожлантиришда уни етакчи кучга айлантиришга, иқтисодиётни таркибий ўзгартириш 
ва диверсификациялашга, иш билан бандликни таъминлашга, аҳолинин турмуш даражаси ва 
сифатини оширишга эътибор қаратилди [2].

Натижада Ўзбекистонда 2016-2022 йилларда туризм соҳасида жуда кўп янгиликлар куза-
тилди: туризмни ривожлантиришга йўналтирилган янги Фармон ва қарорлар, халқаро ва 
маҳаллий тадбирлар, янги таълим муассасалари фаолиятининг йўлга қўйилиши, туристлар 
оқимининг ошиши, янги туризм маҳсулотлари, янгича йўналишларни ривожлантириш, инфра-
тузилмани такомиллаштиришга оид саъи-ҳаракатлар, хорижий инвесторларни жалб қилиш, 
ОАВ вакилларининг ташрифи ҳамда Ўзбекистоннинг кўплаб халқаро рейтингларда юқори 
ўринларни эгалаши амалга оширилди.

Юқорида санаб ўтилганларнинг амалга оширилишида Туризмни қўллаб-қувватлаш жамғар-
масининг ҳам маълум аҳамияти мавжуд. 

Ўзбекистон Республикаси Президентининг 2022 йил 18 февралдаги “Туризм, маданий 
мерос ва спорт соҳаларида давлат бошқарувини такомиллаштиришга доир ташкилий чора-тад-
бирлар тўғрисида”ги ПФ–75-сон Фармонига мувофиқ [3]:

Туризм ва спортни қўллаб-қувватлаш жамғармаси  Туризмни қўллаб-қувватлаш жамғар-
маси  этиб қайта номланади. Қуйидагилар Жамғарма маблағларини шакллантиришнинг 
қўшимча манбалари этиб белгиланди:

●	 муассиси Туризм қўмитаси ҳисобланган корхоналар ва ташкилотлар (кейинги ўрин-
ларда  –  тизим ташкилотлари) ихтиёрида солиқлар ва йиғимлар тўланганидан кейин 
қоладиган соф фойданинг бир қисми;

●	 хусусийлаштириш тўғрисидаги қарорларга мувофиқ давлат мулки объектларини реали-
зация қилишдан тушадиган тегишли маблағлар;

●	 тизим ташкилотларининг мол-мулкини (бундан кўчмас мулк мустасно) сотишдан тушган 
маблағларнинг 50 фоизи;

●	 тизим ташкилотларининг мол-мулкини ижарага беришдан тушган бюджетга йўналтири-
лаётган маблағларнинг 50 фоизи;

●	 тизим ташкилотлари фаолиятини текшириш натижалари бўйича Туризм қўмитасининг 
ички аудит хизматлари томонидан аниқланган Давлат бюджети маблағларининг, шунинг- 
дек, талон-тарож, растраталар, камомадлар суммаларининг 50 фоизи;

●	 тизим ташкилотлари фаолиятини текшириш натижалари бўйича Туризм қўмитасининг 
ички аудит хизматлари томонидан аниқланган ҳамда давлат мақсадли жамғармалари 
ва бюджетдан ташқари жамғармалар даромадига ундирилган ноҚонуний сарфланган 
бюджет маблағлари, талон-тарож, растраталар, камомадлар суммалари;

●	 тизим ташкилотларининг бюджетдан ташқари жамғармаларига тушадиган маблағлар-
нинг 10 фоизи;

●	 Жамғарманинг вақтинча бўш турган маблағларини жойлаштиришдан олинадиган даро-
мадлар;

●	 туризм соҳасидаги давлат-хусусий шериклик лойиҳаларини амалга оширишдан туша-
диган маблағлар;

●	 жисмоний ва юридик шахсларнинг, шу жумладан, Ўзбекистон Республикаси норезидент-
ларининг ҳомийлик хайриялари;

●	 халқаро молия ташкилотлари ва хорижий давлатларнинг грантлари ва техник  кўмак- 
лашиш маблағлари;

●	 қонунчилик ҳужжатларида тақиқланмаган бошқа манбалар.
Республикамиз иқтисодиётида туризмни стратегик даражага кўтариш, ички туризм хиз-

матларини диверсификация қилиш ва ҳажмини кескин кўпайтириш муҳим вазифалардандир. 
Соҳада тақдим этилаётган туризм хизматлари сифатини яхшилаш ва жаҳон бозорларида рақо-
батбардошлигини ошириш, туризм соҳасида фаолият юритаётган тадбиркорлик субъектлари 
учун қўшимча имкониятлар яратиш, замонавий хизматлар инфратузилмасини жадал риво-
жлантириш муҳим аҳамият касб этади.

Ана шуларни инобатга олган ҳолда Туризм қўмитаси томонидан Туризмни қўллаб-қув-
ватлаш жамғармаси маблағлари асосида бир қатор мақсадли ишлар амалга оширилмоқда.  

Хусусан, жорий йилнинг ортда қолган даври мобайнида мамлакат туризми салоҳиятини 
хорижда кенг тарғиб этиш ва ички туризм оқимини ошириш мақсадида хорижий ва маҳаллий теле-
компаниялар ва интернет платформалари билан ҳамкорликда қатор лойиҳаларга қўл урилди.

Жумладан, дунё бўйлаб умумий аудиторияси 2,5 млрд.дан ортиқ бўлган Британиянинг “BBC”, 
Европанинг “Euronews”, АҚШнинг «Amadeus” рақамли онлайн платформаси ва Хитойнинг “Trip.
com” йирик онлайн-саёҳат платформаси билан қўшма лойиҳалар амалга оширилмоқда.

Шунингдек, Бирлашган Араб Амирликларининг “Holiday factory”  сайёҳлик компанияси ва 
“Visa Fasilitation Servises Global” маъмурияти билан, шунингдек,   “Numa GmbH” компанияси 
билан Ўзбекистоннинг туризм салоҳияти ва жозибадорлигини марказий Европанинг уч дав-
лати Германия, Австрия ва Швейцарияга тегишли сайёҳлик йўналиши сифатида тарғиб қилиш, 
“Lonely Planet” халқаро нашриёт компанияси томонидан “Best in Travel 2024” лойиҳаси орқали 
Ўзбекистонда туризм соҳасини янада ривожлантириш ва туризм салоҳиятини кенг тарғиб 
қилиш, “EVERCOM” хизматидан фойдаланган холда Испаниядаги туризм соҳасидаги профес-
сионал харидорларни жалб қилиш, Россия туроператорлари уюшмасининг рақамли онлайн 
платформаси орқали ҳар ой мақолалар ва баннерларни ишлаб чиқиш ва Ўзбекистоннинг 
туризм салоҳияти ва жозибадорлигини тарғиб қилишга доир лойиҳалар амалга ошириш юза-
сидан келишувга эришилди.

2023 йилда элчихоналаримизнинг лойиҳалари учун ажратилган 20 миллиард сўм 
маблағлари доирасида ПР кампаниялар ҳам ўтказилмоқда. Мазкур дастур доирасида Ўзбе-
кистоннинг хориждаги 34 та дипломатик ваколатхоналари томонидан 196 та лойиҳа амалга 
оширилмоқда.

Республиканинг туристик салоҳиятини тарғиб қилиш ва туристлар оқимини янада ошириш 
мақсадида Ўзбекистон Республикасининг 28 та хорижий давлатлардаги дипломатик ваколат-
хоналарига маблағ ажратилди.

Бундан ташқари жорий йилнинг 10 ойи давомида 16 та халқаро туризм ярмаркаларида 
миллий туризм стенди ва тадбиркорлик субъектлари иштироки таъминланди. Буюк Британия, 
Малайзия ва Тожикистон давлатларида Қўмита томонидан маданий тадбирлар ташкил этилиб, 
мамлакатимизнинг гастрономик туризм имкониятларига доир тақдимотлар ўтказилди.

2023 йилда хорижий ОАВ вакиллари ва таниқли блогерлар учун мамлакатимиз бўйлаб 
пресс-турларни ташкил этиш мақсадида 10 миллиард сўм ажратилган бўлиб, йил бошидан 
бугунги кунга қадар Ўзбекистон бўйлаб 26 тадан ортиқ инфо ва пресс турлар ташкил қилинди.

11-17 май кунлари Германия туристик ассоциацияси 80 нафардан иборат делегацияси 
ташрифи ҳудудлар бўйлаб ташкил қилинди ва 16 майда Тошкент шаҳрида Туризм форуми, 
Б2Б учрашувлар ўтказилди. Ушбу лойиҳа Германия туризм индустрияси айланмасининг қарийб  
90 фоизини бирлаштирган Германия туризм ассоциацияси билан ҳамкорликда амалга оширил-
моқда. Мазкур лойиҳа натижасига кўра қўшимча 500 минг европалик сайёҳлар жалб қилинади.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

396 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2023-yil, dekabr. Maxsus son.

2023 йилнинг 26 апрель куни Президент Шавкат Мирзиёевнинг «Республиканинг туризм 
салоҳиятини жадал ривожлантириш ҳамда маҳаллий ва хорижий туристлар сонини янада 
оширишга доир қўшимча чора-тадбирлар тўғрисида»ги қарори қабул қилинганди [4].

Ушбу ҳужжатнинг мақсади мамлакатнинг туризм салоҳиятидан тўлиқ ва самарали фой-
даланиш, биринчи навбатда, транспорт-логистика ва туризм инфратузилмасидаги муаммо-
ларни тезкор ҳал этиш, шунингдек, мавжуд ресурслар ва имкониятлардан ҳар томонлама 
фойдаланиш ҳисобига туризм соҳасида фаолият юритаётган тадбиркорлик субъектлари учун 
қўшимча шароитлар яратишдир.

Қарорга кўра, Иқтисодиёт ва молия вазирлиги 2023 йил учун Давлат бюджетидан маҳаллий 
авиақатнов йўналишларини субсидиялаш учун қўшимча 30 миллиард сўм миқдорида маблағ 
ажратишни назарда тутувчи қонун лойиҳасини Вазирлар Маҳкамасига киритган. Шунингдек, 
қарорда рейсларни уларнинг бандлигидан келиб чиқиб субсидиялаш механизмларини аниқлаш 
белгилаб берилган.

Қолаверса, 2024 йил 1 июлга қадар тажриба тариқасида туроператор хизматларини кўрса-
тувчи тадбиркорлик субъектларига улар томонидан 5 нафар ва ундан ортиқ норезидентларга 
хизматлар кўрсатишни назарда тутувчи турпакетлар (жойлаштириш, автомобиль ёки темир 
йўл транспорти, экскурсия ва овқатланиш бўйича хизматлар қамраб олинган) бўйича чет эллик 
ҳамкорларига тақдим этилган ҳисобварақ-фактурада кўрсатилган қўшилган қиймат солиғининг 
20 фоиз миқдоридаги маблағлар республика бюджетидан субсидия сифатида қайтарилади.

2026 йил 1 майга қадар маҳаллий туроператорлар, туризм соҳасида жойлаштириш хиз-
матларини кўрсатувчи ёки автомобил транспортида йўловчиларни ташиш билан шуғулланувчи 
тадбиркорлик субъектларига ўз фаолиятида йўловчиларни ташишда фойдаланиладиган ва 
ҳайдовчи билан бирга ўн ва ўндан ортиқ ўриндиққа эга бўлган ҳамда ишлаб чиқарилганига  
5 йилдан ортиқ бўлмаган транспорт воситаларини Ўзбекистон ҳудудига олиб киришда қўшилган 
қиймат солиғини фоизлар ҳисобланмаган ва уларнинг тўланишини таъминлаш талаб этил-
маган ҳолда 12 ой муддатга бўлиб-бўлиб тўлаш ҳуқуқи берилади.

Бундан ташқари, 2023 йил 1 сентябрга қадар UNWTO шафелигида Халқаро туризм ака-
демияси Самарқанд кампусини яратиш мақсадида «Ипак йўли» туризм ва маданий мерос 
халқаро университетига қарашли бино ва иншоотларнинг капитал реконструкция қилиниши ва 
тўлиқ жиҳозланиши ҳамда унга туташ ҳудуднинг ободонлаштирилиши белгиланган.

Ўзбекистон Президенти қарорига кўра, Бутунжаҳон туризм ташкилоти шафелигида Халқаро 
туризм академияси Самарқанд кампуси қурилиши пудратчи ташкилот томонидан жалб қилинган 
кредит маблағлари, Туризмни қўллаб-қувватлаш жамғармаси ва Экология жамғармаси ҳисо-
бидан молиялаштирилади.

Бунда, Иқтисодиёт ва молия вазирлиги томонидан мазкур кампус қурилишини молия-
лаштириш учун сарфланган маблағлар 2024 йилги Ўзбекистон Давлат бюджети параметрла-
рида назарда тутган ҳолда 2024 йил 1 майга қадар қоплаб берилади.

Хулоса қилиб айтганда, давлатнинг туризм соҳасига оид иқтисодий сиёсатида кутил-
маган форс-мажор ҳолатлар оқибатида соҳада юзага келган вазиятни юмшатиш, имкон қадар 
тез фурсатларда соҳанинг олдинги ривожланиш суръатларини ва миллий иқтисодиётдаги 
мавқеини тиклаш муаммолари энг асосий ўринлардан бирини эгаллаши лозим. Бу жараён 
давлат томонидан вазиятга қараб мослашиш, зарурат тақозо этганда соҳага нисбатан ўзининг 
стратегиясига тегишли ўзгартиришлар киритишни, янгидан янги меъёрий-хуқуқий ҳужжатлар 
қабул қилишни тақозо этади. Албатта бу қўйилган масаларни ижобий ҳал қилишда Туризмни 
қўллаб-қувватлаш жамғармаси муҳим роль уйнайди.

Фойдаланилган адабиётлар рўхати:
1.	 Ўзбекистон Республикаси Президентининг 2016 йил 2 декабрдаги “Ўзбекистон Республикасининг туризм 

соҳасини жадал ривожлантиришни таъминлаш чора-тадбирлари тўғрисида”ги ПФ-4861-сонли Фармони // 
https://lex.uz/docs/3077025.

2.	 Эштаев А. Ўзбекистоннинг турзм салоҳияти ва уни ривожлантириш истиқболлари. (Монография) – Самарқанд: 
“Ипак йўли” туризм ва маданий мерос халқаро университети нашриёти 2023. 288 бет.

3.	 Ўзбекистон Республикаси Президентининг 2022 йил 18 февралдаги “Туризм, маданий мерос ва спорт 

Фармони // https://lex.uz/docs/5868604.

4.	 Ўзбекистон Республикаси Президентининг 2023 йилнинг 26 апрелдаги “Республиканинг туризм салоҳиятини 
жадал ривожлантириш ҳамда маҳаллий ва хорижий туристлар сонини янада оширишга доир қўшимча чора-
тадбирлар тўғрисида”ги ПҚ-135-сон қарори // https://lex.uz/ru/docs/6456786.

